
				এই পাতাটির মুদ্রণ সংশোধন করা প্রয়োজন। 
আশু সন্ধিদায়িনী । ૭૧
বানু না হইয়। বরঞ্চ ভূতাবৎ সদা সমীপস্থ থাকিয় যথেষ্টাজা সম্পাদনে যত্নের ক্রট করে না । যে স্থানে, বেদবাদী বিপ্রগণ, অহরহঃ বেদাধ্যয়ন করতঃ নরনাথের রাজধানীকে মঙ্গলময়ী করিয়া রাখিয়াছেন। এবং সর্ব্বদ রাজনীতি বিষয়ক প্রণালী জ্ঞাপন করিয়া রাজ্যকে স্বশাসনে রাখিয়াছেন। আর সেই দুর্লঙ্ঘ্য রাজপুরীর স্থানে স্থানে সকল কৃতান্তের দ্বারপাল সম অগণন সৈন্যগণ, শানিত শস্ত্রহস্তে ভীষণ বেশ ধারণ করিয়া অবস্থান করিতেছে। অন্যে পরে কাকথা, যে পুরীতে ভগবান মঘবানও প্রবেশ করিতে সহসা সাহস করিতে পারেন না, আহা সেই অবর্ণিতব্য রাজসভা সন্দর্শন করিলে, সুরগণ শোভিত সুরসভা বোধ হয় । অতএব নিয়মিত স্তুতি বাদকগণ যথার্থই গুণানুবাদ করিয়া থাকেন । যেমন মহারাজ সুধার্ম্মিক, সত্যবাদীও সাত্ত্বিকাচার পরায়ণ, তছুপযুক্ত তাহার সভাসদগণও এবং লীলাবতী নাম্নী তাহার এক ষে ধর্ম্মপারয়ণ সঙ্গধর্ম্মিণী আছেন, তিনিও সর্ব্বগুণবতী । কিন্তু প্রথমতঃ অপত্যধন বিহীন হইয়া বৃথা জীবন ধারণ বিবেচনায় উভয় দম্পতীই সর্ব্বদা অতি খিন্নমনে কাল যাপন করিতেন। অনন্তর রাজ্যেশ্বর, স্বীয় সচিব হস্তে ছুর্ব্বাহ রাজ্যভার সন্নিবেশিত করিয়! অনন্যমনঃ হইয়া নিরন্তর পরমেশ্বর চিন্তায় মনসংযোগ করিতে লাগিলেন। প্রতিনিয়ত বিরল স্থানে

